
Vendim i Këshillit të Mediave të Shkruara të Kosovës ndaj 

ankesës së Institutit Demokratik të Kosovës KDI kundër 

portalit Mekulipress.com 

 

 

Këshilli i Mediave të Shkruara të Kosovës në mbledhjen e 

tij të mbajtur më 5 nëntor 2019, shqyrtoi ankesën e 

Institutit Demokratik të Kosovës KDI kundër portalit 

Mekulipress.com lidhur me artikullin “Demokracia në 

Veprim”: Prinë Vetëvendosje! me 30% LDK ka vetëm …” të 

botuar më 6 tetor 2019, dhe mori këtë: 

- Ankesa miratohet.  

 

 

 



 

 

 

 

A R S Y E T I M I 

 

 

 

 

Ankuesi pretendon që media me publikimin e shkrimit 

“Demokracia në Veprim”: Prinë Vetëvendosje! me 30%, LDK ka 

vetëm …”  ka shkelur Kreun II (Raportimi i së vërtetës) të 

Kodit të Mediave të Shkruara.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

KMShK, pasi shqyrtoi ankesën dhe lexoi artikullin gjeti se 

ankesa miratohet, pasi që media ka publikuar të pavërteta 

kur ka vendosur të publikojë të dhëna që kinse dalin nga 

KDI. Portali Mekulipress.com ka kërkuar falje për këtë 

lëshim. KMShK vendosi se bëhet fjalë për shkeljen e Kreut 

II (raportimi i së vërtetës) të Kodit të Mediave të 

Shkruara, pasi që ky portal ka pasur detyrim sipas Kodit 

Etik të vërtetojë saktësinë për çështjet për të cilat ka 

shkruar. Në radhë të parë është dashur që ti drejtohet KDI-

së qe ta marrë prononcimin lidhur me çështjet e trajtuara 

në shkrim. 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 

Këshilli i Mediave të Shkruara të Kosovës 


